
Udhëzues i Dëftesës suaj të Prindit për  
Vlerësimin Alternativ të Shtetit të New York-ut  
(New York State Alternate Assessment, NYSAA) 
departamenti i arsimit i shtetit të new york-ut

Ky udhëzues do t’ju ndihmojë të kuptoni rezultatet numerike në dëftesën e fëmijës  
suaj dhe rekomandimet për fëmijën.

ALBANIAN

Të dhëna për fëmijën tuaj

Këtu do të gjeni: emrin e fëmijës, vitin e provimit, lëndën e provimit, 
klasën e vlerësimit, shkollën dhe zonën.

Kujtesa

Ky seksion ju rikujton që ta përdorni dëftesën e fëmijës për të 
hapur diskutime të frytshme me mësuesin e fëmijës suaj. Ju 
inkurajon të diskutoni çfarë detyrash janë kryer dhe çfarë ka 
përfituar fëmija duke marrë pjesë në këtë vlerësim. Vizitoni faqen 
në internet të Ministrisë, në www.NYSParents.com për të dhëna 
të mëtejshme në anglisht dhe në spanjisht.

Niveli i Përparimit të fëmijës suaj

Shigjeta tregon nivelin NYSAA që ka arritur fëmija juaj.

Çfarë kuptimi kanë Nivelet e Përparimit? 

NYSAA-Niveli 4: Plotëson Shkëlqyeshëm Treguesit Alternativë  

të Nivelit të të Klasës për Normat Mësimore.

NYSAA-Niveli 3: Plotëson Treguesit Alternativë të Nivelit të të 

Klasës për Normat Mësimore. 

NYSAA-Niveli 2: Plotëson Pjesërisht Treguesit Alternativë të  

Nivelit të të Klasës për Normat Mësimore. 

NYSAA-Niveli 1: Nuk i Plotëson Treguesit Alternativë të Nivelit të  
të Klasës për Normat Mësimore. 

Letër nga Komisioneri i Arsimit

I dashur prind/kujdestar,

Komisioni i Arsimit të Posaçëm (Committee on Special Education, CSE) gjykon se fëmijës 
suaj i takon të marrë pjesë në Vlerësimin Alternativ të Shtetit të Nju Jorkut (New York State 
Alternate Assessment, NYSAA). Shkollat e përdorin vlerësimin NYSAA për të matur përparimin 
e nxënësve të veçantë me paaftësi që nuk i arrijnë dot normat alternative të të mësuarit në 
lëndët e gjuhë-letërsisë angleze (English Language Arts, ELA), matematikës, shkencës dhe 
studimeve shoqërore.   

NYSAA u krijua për nxënës të veçantë me paaftësi, për të siguruar njohjen e tyre me programin 
bazë. Nxënësit vlerësohen për detyra që i përshtaten nivelit dhe përparimit të klasës që ndjek 
nxënësi. Këto rezultate duhen të përdoren vetëm si pikënisje për t’ju ndihmuar që të kuptoni 
arritjet e fëmijës suaj. Mund të mësoni më tepër për arritjet e fëmijës suaj duke u informuar për 
punën në klasë, për vlerësime të tjera të kryera mbi bazën e standardeve, si dhe për dëftesat e 
përparimit gjatë vitit; duke marrë pjesë në takimet prind-mësues; në takimet CSE, si dhe duke 
krijuar një marrëdhënie të qëndrueshme me mësuesit e fëmijës.

Ju lutemi përdoreni këtë dëftesë dhe krejt rezultatet e punës së fëmijës suaj për ta ndihmuar 
fëmijën të arrijë potencialin e vet maksimal.

Çfarë do të thotë Niveli i Përparimit?

Këtu janë përshkrimet e njohurisë, aftësive dhe të të kuptuarit që parashikohet t’i kenë 
nxënësit, në mënyrë që ata t’i plotësojnë kërkesat e çdo niveli të përparimit.

Çfarë ndodh më pas?

Rishikojini me mësuesin e fëmijës suaj rezultatet e këtij vlerësimi, për të kuptuar anët e forta 
dhe anët e dobëta të fëmijës suaj.

Bisedoni me Komisionin e Arsimit të Posaçëm, për programin, planin mësimor dhe 
mësimdhënien për fëmijën tuaj.

Punoni së bashku me shkollën e fëmijës për të caktuar një plan masash sa më të përshtatshme, 
që fëmija të ndihmohet për të arritur potencialin e vet.

Vizitoni www.NYSParents.com për të parë:

·   Burime informacioni për prindërit e atyre nxënësve që kanë nevojë për shërbime arsimore 
të posaçme.

·   Të dhëna për Vlerësimin Alternativ të Shtetit të Nju Jorkut.

·   Të dhëna se si mund të ndihmohen nxënësit e prapambetur për të përmirësuar aftësitë  
e tyre në shkrim e lexim.

·   Burime të dhënash për mësuesit që duan të përmirësojnë mësimdhënien për nxënësit  
me paaftësi.

Krahasimi i përparimit të fëmijës suaj me kërkesat shtetërore

Për të plotësuar Normat Mësimore Alternative të Shtetit të Nju 
Jorkut, nxënësit duhet të arrijnë rezultate të Nivelit 3 NYSAA,  
ose më të larta se ato.

Si përcaktohet Niveli i përparimit?

Përmbajtja e vlerësuar në lëndën e gjuhë-letërsisë angleze (ELA) 
të NYSAA-s shkon paralelisht me standardet e të mësuarit dhe 
me programin mësimor të nivelit të klasës, krijuar për të gjithë 
nxënësit nga Këshilli i Regents i shtetit të Nju Jorkut.

Përparimi i nxënësve matet mbi treguesit e Nivelit Alternativ 
të klasës (Alternate Grade Level Indicators, AGLI). AGLI-t janë 
përshkruesit e parashikimeve të përparimit të nxënësit, për nxënësit 
me paaftësi serioze të procesit të njohjes, përshkrues të cilët 
shkojnë paralelisht me programin mësimor të klasës, të krijuar për 
të gjithë nxënësit nga Këshilli i Regents i shtetit të Nju Jorkut.

Treguesit Alternativë të Nivelit të Klasës

Në këtë seksion shënohen dhe përshkruhen Treguesit Alternativë 
të Nivelit të Klasës (AGLI), vlerësuar nëpërmjet NYSAA-s. Nëse 
fëmija juaj u përjashtua nga ky vlerësim me vendim të mjekut, 
për shkak të një sëmundjeje ose dëmtimi fizik serioz dhe të 
dokumentuar nga një mjek, nuk do të tregohet asnjë AGLI.

6

77

8


